
EKSTRAKTIPROCESVERBALIT

té mbledhjes sé dhjeté té Komitetit pér Politiké dhe Financa, mbajtur mé 23.12.2022,
duke filluar né orén 10:00.

Né mbledhje morén pjesé: Fehmi Kupina, kryesues i komitetit, anétar€t e komitetit: Arbnora
Berisha, Gézim Svecla, Nora Kelmendi, Milazim Vitija, Jeta Rafuna, Donjeta Dragusha, Leutrim
Retkoceri, Shegé Beqiri dhe Mirsad Vitia.

Mungoi: Bahri Gashi.

Né mbledhje ishin t& pranishém edhe: Donjeta Sahatciu, nénkryetare e Komunés, Valbona
Ahmeti - Makolli, drejtore e Drejtorisé sé¢ Financave, Besiané Musmurati, drejtore e Drejtorisé s€
Arsimit, Plator Gérdovci, drejtor i drejtorisé sé Bujqésisé dhe Zhvillimit Rural, Dukagjin Gashi,
pérfagésues nga Drejtoria e Shérbimeve Publike dhe Osman Bllaca.

Mbledhjen e hapi dhe e kryesoi Fehmi Kupina, kryesues.
Kryesuesi hapi diskutimin pér rendin e dités.

Besiané Masmurati propozoi té futet si piké e rendit t& dités “Propozimvendimi pér plotésim-
ndryshimin e Vendimit pér caktimin e komisioneve pcr rekrutim té drejtoréve dhe
zévendésdrejtoréve té institucioneve edukativo-arsimore dhe aftésuese né kryeqytetin e
Republikés sé Kosovés, nr. 01-151 /01-151637/22, t& dt. 30.06.2022.

Gézim Svecla propozoi té futen si pika té rendit te dités “Raporti i punés s¢ Kryetarit, pér
periudhén 7 dhjetor 2021 - 7 dhjetor 2022" dhe “Propozimvendimi pér plotésim-ndryshimin e
Vendimit pér themelimin e komiteteve té tjera t€ Kuvendit t¢ Komunés sé Prishtinés, nr. 01-
020,/02-103516,/22, mé 12.05.2022"".
Po ashtu, theksoi se éshté kthyer si i paligishém Vendimi pér ndarjen e parcelés pér
Universitetin e Prishtinés. Kéto vendime gé po kthehen paligjshém prej MAPL-sé si pasojé se ne
nuk po veprojmé sipas udhézimeve té cilat parashihen nga ligji, por edhe nga MAPL-ja né kété
rast, si po procedojmé me kéto raste.

Leutrim Retkoceri tha se éshté njé vendim qé ka ardhur nga Ministria e Ekonomisé. Sa i pérket
vendimit pér caktimin e tarifave pér deponiné e mbeturinave, besoj se éshté Dukagjini qé
mundet me dhéné si informaté shtesé se ¢cka ka ardhur.

Dukagjin Gashi dha sqarime, duke théné se éshté njé ndryshim pér deponimin e mbeturinave,
qé Ministria e ka marré vendimin, konkretisht Ministria e Ekonomisé, ku prej 5.31 euro pér ton
ts mbeturinave, tash secila kompani obligohet t& paguajé shumén prej 7.31, d.m.th. pér 2 euro
sshté ngritja. Pérveg késaj, parashihet edhe njé ngritje vietore nga 1 euro pér vit deri né vitin
2027.

Osman Bllaca pyeti Dukagjinin se me cka e kemi té pércaktuar ¢mimin e tarifés, plotésim-
ndryshimi i asaj rregulloreje si quhet dhe a géshté vetém pér ekonomi familjare.

Nora Kelmendi pyeti Dukagjinin se a e keni formuar komisionin pér ndryshimin e rregullores,
pérndryshe prapé ua kthen Ministria nése vec e ndryshoni pa komision.

Lidhur me pyetjet e parashtruara nga parafolésit, sqarime shtesé dha Dukagjin Gashi.

Jeta Rafuna tha sa i pérket kétjj propozimvendimi, mendoj qé na nevojitet pak mé shumé
analizé, duke e pasur parasysh qé edhe Zyra ligjore nuk genka kétu. Pér t& mos réné né
lajthitje, propozoj qé kjo pike té futet n€ seancén e radhés, né janar.

Donjeta Sahat¢iu tha se né momentin gé € kemi marré kété vendim si kabinet, uné iu kam
drejtuar Zyrés ligjore pér t& marré opinionin ligjor se si duhet t& veprojmé.

Vendimin gé e kemi marré ne éshté i datés 2 dhjetor 2022, dhe e obligon ndryshimin e tarifave
té zbatueshme nga 1 janari 2023, qé i bie se deponia duhet béré faturimin né lartési prej 7 euro
e 31 cent pér ton, qé &shté 2 euro mé shumé sesa g€ ka gené né dhjetor té vitit 2022.
Rrjedhimisht, ne e kemi té obligueshme ta trajtojmé kété para muajit janar, dhe megenése ka
ardhur si piké shumé e vonshme dhe nuk e kemi njé interpretim final té Zyrés ligjore se né
cilin akt duhet me e ndryshuar tarifén aktuale, atéheré uné mendoj qé sipas té gjitha
planifikimeve qé ne, do ta kemi kété gati pér seancé. Pér ne ishte e domosdoshme gé mos ta
sjellim né seancé si piké, por ta tregojmé edhe kétu sot qé e kemi kété vendim, jemi duke e
shqyrtuar dhe duke e béré gati pér seancé, né ményre ¢ para 1 janarit ta kemi njé trajtim t&
késaj né ményré ligjore.

Nora Kelmendi pyeti se a e ka béré dikush kalkulimin se mbi cfaré baze éshté béré ngritja né 6
euro, sepse kétu po thoté 7.31 pér ton, ky kalkulimi pér ekonomi familjare éshté 6 euro né
muaj, a éshté kalkuluar disi prej 4.70 qé éshté rritur.

Donjeta Sahatgiu dha sqarime shtesé pér pyetjen e parashtruar nga parafolésja.

Leutrim Retkoceri tha se &shté edhe njé kérkesé prej menaxhmentit t& pastrimit, g€ iu ka
drejtuar kryetarit Rama, aksionaréve, éshté i datés 25 tetor 2022, ku ndérmarrja sipas
planifikimit dhe planit t& biznesit qé e ka parapar¢ per té pasur mundési pér rentabilitet dhe
kthim té normalitetit t& gjendjes me grumbullimin e mbeturinave né kryeqytet, ka kérkuar qé
tarifa e amvisérisé nga 4.70 t& béhet 7.50, d.m.th. pér 59% t& keté rritje, ndérsa tarifa pér
biznese éshté kérkuar qé nga 6 té béhet 9.60, nga 7.20 pér veprimtari t& bizneseve té vogla té
behet 11.50. D.m.th., aférsisht kérkesa qé éshté nga kompania regjionale e mbeturinave éshté
qé rritja t&é ndodhé né 60%, kjo rritje q& éshté si propozim, éshté edhe mé e ulét, cka do té thoté
qé nése mbérrihet me iu pérgjigjur kérkesés sé ndérmarrjes dhe menaxhmentit, atéheré shifra
nuk éshté kjo qé éshté e propozuar pér 1 euro e 30 cent, por éshté shumé mé e larté pér me
mbérri me pasur efikasitet.

Osman Bllaca kérkoi sqarime né lidhje me kété. Né qofté se e mbajmé seancén mé daté 28 dhe
po e miratojmé kété té gjithé, pastaj duhet me e dérguar né MAPL, derisa t& kthehet

konfirmimi ligjor, me datén 1 janar 2023, né ményré automatike béhet gjenerimi i faturave pér
té gjithé komunén. Tash kjo ende nuk éshté né fugi. Pa ardhur kjo, tash a mbetet me t& vietrén
apo me té rené, kété éshté dashur ta miratojmé mé herét.

Donjeta Sahatciu tha se nuk kemi mundur me miratuar mé herét, sepse mé 2 dhjetor 2022, ka
ardhur e-maili, gé po thoté se prej datés 1 janar hyn né fuqj, gjé qé nuk éshté né rregull.

Gézim Svecla kérkoi nga nénkryetarja qé té merret veprim tjetér, ndoshta me e subvencionuar
pér janar pastrimin, por ky nuk mund té hyjé né fuqi.

Donjeta Sahatciu tha se nuk ndryshohet rregullorja, ta merrni kété piké si informim qé ne
kemi marré njé vendim, qé ne duhet t& reagojmé. Nuk e kemi té pranishém pérfagésuesin e
Zyrés ligjore, nuk e kemi njé zgjidhje finale se a do t& vijmé me njé propozim pér
subvencionim, apo do t& vijmé me njé zgjidhje pér rritje té ¢mimit. Nuk e kemi t& finalizuar,
sepse jané ditét e fundit kur jemi marré me kéte céshtje.

Valbona Makolli dha sqarime, duke théné se subvencionim né janar nuk mund té b&mé,
sepse nuk béhet alokimi i mjeteve, por miré sshté q¢ DSHP-ja e ka raportin e mbledhjes s& t€
hyrave qé i b&jmé ne.

Gézim Svecla tha, d.m.th. po flasim qé arkétimi &shté i ulét, né pamundési pér ta rritur
arkétimin po e rrisim ¢gmimin!

Donjeta Sahatciu theksoi se nuk lidhen kéto t& dyja me njéra-tjetrén, ai éshté problem krejt né
vete, g¢ duhet ta adresojmé me njé plan investim, ky éshté njé vendim qé ta kérkon rritjen e
deponisé ¢cdo vit nga 1 euro deri né vitin 2027.

Gézim Svecla pyeti se kéto lista ose kéto tarifa a mundem me dité ku jané, c¢faré dokumenti
éshté ai qé i pérmban tarifat.

Leutrim Retkoceri theksoi se kjo éshté njé rregullore e pérgjithshme qé i pércakton gmimet.
Gézim Svecla pyeti se a ka numér, a ka emér ajo rregullore, brenda rregullores pér
menaxhimin e mbeturinave jané kéto tarifa, atéheré kemi t€ b&jmé me plotésim-ndryshim té
rregullores, e cila nuk mund t&é ndodh pa u formuar njé komision, sepse cdo vendim gé merret
pér ndryshim té rregullores pa komision ligjérisht éshté zero.

Leutrim Retkoceri tha se éshté njé ¢éshtje tjetér sa i pérket faturave, Komuna e ka té rregulluar
ndryshe ¢éshtjen e faturimit, do t& thoté Komuna ia paguan kompanisé rajonale “Pastrimi”,
ndérsa qytetarét ia paguajné pastaj Komunés.

Gézim Svecla tha se kéto propozime gé po i japim asnjéheré nuk po i votojmé, propozimet t
cilat vijné prej KPF-sé, né fillim t& seancés duhet t& dalésh si kryetar i Kuvendit, dhe té thuash
KPF-ja propozon qé edhe kéto pika té futen né rend té dité, nése kalojné kétu, kuptohet.
Leutrim Retkoceri dha sqarime lidhur me procedurat pér propozimet e pikave té rendit té
dités né KPF.

Gézim Svegla tha se te propozimi pér me e futur si piké e rendit té dités “Raporti i punés sé
Kryetarit”, kisha propozuar si propozim shtes¢, qé né Kuvend té jeté si piké e dyté e rendit té
dités, pas ekstraktit.

Né bazé té propozimeve té dhéna dhe t& votuara njézéri, kryesuesi konstatoi se u miratua ky

REND I DITES:

Fage3ngal0




1. Miratimi i ekstraktit té procesverbalit t¢ mbledhjes s€ nénté t€ Komitetit pér Politiké dhe
Financa;

2. Propzimvendimi pér plotésim-ndryshimin e Vendimit p&r hapjen e kodit buxhetor,
nr. 01-400/01-177472/22, dt. 26.07.2022;

3. Propozimvendimi pér miratimin e Projektrregullores pér orarin e punés dhe mbrojtjen
nga ndotja akustike né sektorin e gastronomis€;

4. Propozimvendimi pér miratimin e Projektrregullores pér transparencé;

5. Propozimvendimi pér miratimin e listés s€ vecanté té pronave té paluajtshme té
Komunés qé planifikohen pér dhénie né shfrytézim gjaté vitit 2023;

6. Propozimvendimi pér kémbimin e pronés sé paluajtshme komunale me pronén e
paluajtshme né pronési té Arif Dermishit;

7. Propozimvendimi pér kémbimin e pronés sé€ paluajtshme komunale me pronén e
paluajtshme né pronési té Shukrije Bajgorés, Muhamed Sadikut, Adnan Sadikut dhe
“Viéllezérit Asllani” SHPK;

8. Propozimvendimi pér dhénien né shfrytézim té pronés sé paluajtshme té Komunés pér
ndértimin e objektit té Odave té Profesionistéve Shéndetésoré;

9. Propozimvendimi pér formimin e grupit punues pér hartimin e planit vjetor té punés

sé Kuvendit pér vitin 2023;

10. Informaté lidhur me Raportin vjetor té komisionit té aksionaréve té NPL “Trafiku
Urban”, SHA, Prishting;

11. Informaté rreth mbjelljeve vjeshtore;

12. Informaté nga Drejtoria e Kulturés;

13. Propozimvendimi pér plotésim-ndryshimin e Vendimit pér caktimin e komisioneve

pér rekrutim té drejtoréve dhe zévendésdrejtoréve té institucioneve edukativo-arsimore

dhe aftésuese né kryeqytetin e Republikés sé Kosovés, nr. 01-151/01-151637/22, dt.
30.6.2022;

14. Raporti i punés sé Kryetarit, pér periudhén 7 dhjetor 2021 - 7 dhjetor 2022;
15. Propozimvendimi pér plotésim-ndryshimin e Vendimit pér themelimin e komiteteve té

tjera té Kuvendit t&€ Komunés sé Prishtings, nr. 01-020/02-103516/22, dt. 12.05.2022;
16. Té ndryshme.

Pika e paré

Miratimi i ekstraktit té procesverbalit t¢ mbledhjes sé nénté té Komitetit pér Politiké dhe
Financa.

Kryesuesi konstatoi se njézéri u miratua ekstrakti i procesverbalit té¢ mbledhjes sé nénté té
Komitetit pér Politiké dhe Financa.

Pika e dyté
Propzimvendimi pér plotésim-ndryshimin e Vendimit pér hapjen e kodit buxhetor,

nr. 01-400/01-177472/22, dt. 26.7.2022.

Pér keté piké té rendit té dités, t& pranishmit né pika té shkurtra i informoi Valbona Makolli.

Kryesuesi konstatoi se u miratua Propozimvendimi pér plotésim-ndryshimin e Vendimit
pér hapjen e kodit buxhetor, nr. 01-400/01-177472/22, dt. 26.07.2022 dhe dérgohet né Kuvend
pér miratim.

Pika e treté
Propozimvendimi pér miratimin e Projektrregullores pér orarin e punés dhe mbrojtjen nga

ndotja akustike né sektorin e gastronomisé.

Lidhur me Propozimvendimin pér miratimin e Projektrregullores pér orarin e punés dhe
mbrojtjen nga ndotja akustike né sektorin e gastronomisé, t€ pranishmit né pika té shkurtra i
informoi Donjeta Sahatciu, udhéheqése e grupit punues pér hartimin e Kkésaj
projektrregulloreje, béri té ditur se i kané mbajtur tri diskutime publike, té cilat pér heré té
paré kané gené né transmetim té drejtpérdrejté né internet dhe qytetarét kané mundur q&,
pérveg se t'i shohin ato online kudo qé jané, kishin mundési té na dérgojné komente né linkun
té cilin e kemi publikuar. Diskutime kané shkuar shumé miré dhe kemi marré reagime, pastaj
kemi pasur edhe té tjeré qé pas takimeve i kané dérguar komentet e tyre me e-mail. E kemi
vonuar paksa shkaku i afatit ligjor, kemi pritur t& pérfundoj 30 ditéshi, qé ka gené 10 dhjetori,
pastaj e kemi finalizuar dhe me Zyrén ligjore.

Si grup, jemi té kénaqur me gjithé procesin qé ka shkuar, kemi marré vlerésime té ndryshme,
por edhe palét e interesit kané gené t& kénaqura me até se cfaré kemi propozuar. Kemi mbajtur
takime me shogata edhe njé heré. Pérvec diskutimit publik, jemi takuar edhe njé heré me to gé
t'u tregojmé qé komentet e tyre i kemi shqyrtuar dhe iu kemi treguar se cka mund té marrim
parasysh dhe ¢ka nuk mund t& marrim parasysh, sepse nuk kemi dashté gé ata me gené té
befasuar né njé seancé ku mund té miratohet kjo projektrregullore.

Gézim Svecla pérshéndeti ményrén se si ka ardhur deri te kjo projektrregullore, mirépo ai
shprehu mendimin se ka me gené sfidé implementimi né terren, te kjo hyrja né fuqi, se jemi né
njé fazé kur rregullorja hyn né fuqi, né anén tjetér nuk do té béjmé gjoba deri né prill, g€ po 1
bie se nuk po e zbatojmé rregulloren, né aspektin ligjor po mendoj. Andaj, Zyra ligjore kété
periudhén tranzitore ta sqarojé shumé mir€, né ményré gé mos te keté efekte té cilat shkojné né
dém té Komunés, por né té njéjtén kohé edhe te lokalet hoteliere.

Ai parashtroi pyetjen se a kané té dhéna pér numrin e sakté t& lokaleve.

Donjeta Sahatciu u pérgjigj, duke théné se jané rreth 600 lokale té regjistruara, sipas njé data-
baze té cilén e kemi né dispozicion. Ne nuk mendojmé se t& gjitha jané t& regjistruara, aty
sigurisht se ka edhe té regjistruara té cilat jané kafene té vogla népér lagje té cilét nuk léshojné

muziké dhe jané vetém pér té shérbyer kafe, aj etj., t€ cilat nuk kané muziké natén, por duhet
t'i shqyrtojmeé edhe ato.

Arben Kcira u shpreh i pajtimit me iden¢ e Gézimit, q€ te dispozitat kalimtare duhet cekur
nenet qé kané géllim me hy né fuqi pak mé voné, sepse ky 15 ditshi éshté standard q¢ e
marrim prej MAPL-sé, nenet gé do t€ hyjné né fuqi mé voné jané nene né dispozita kalimtare.
Gézim Svecla tha se sipas nenit 25, 15 dité pas regjistrimit né Zyrén e protokollit, né Zyrén e
protokollit regjistrohet né momentin gé e pérfundon seancén dhe e dérgon.

Leutrim Retkoceri theksoi se vulén e protokollit & hyn si e plotfuqishme, duhet me marré pas
kthimit t& ligjshmérisé, aty mundet me gené pas publikimit né ueb-fage. Nuk mundesh me e
publikuar njé vendim né ueb-faqe pa kthimin e pérgjigies sé ligjshmérisé nga MAPL se a
géndron apo nuk géndron né suaza ligjore.

Gézim Svecla u shpreh se ndoshta éshté miré qé rregullorja hyn né fuqi, mirépo mund té ceket
neni 26, nenet sanksionuese fillojné prej datés 1 mars, 1 prill, kurdo gé e vleréson operatori gé
mundet me i pérfunduar té gjitha.

Donjeta Sahatgi tha se neni 23, pika 4 thoté: “Prej momentit t& hyrjes né fuqi té késaj
rregulloreje deri mé 31 mars 2023, konsiderohet periudhé e vetédijesimit dhe informimit pér
subjektet afariste, brenda sé cilés periudhé nuk do té aplikohen masat dhe gjobat e parapara
me kété rregullore.”

Ajo sugjeroi qé t& pérmirésohet gabimi teknik te nenin 22, pika 3, te fjalia né fund, ku thuhet:
Brenda afatit prej 24 oré”, né kllapa éshté 48, duhet té jeté shifra 24 e jo 48, d.m.th. shkrimi dhe
numri nuk pérputhen.

Gézim Svegla vlerésoi se duhet té ceket “dité t& punés”, sepse me ardhur ankesa té premten a
mundet Komuna té shtunén brenda 24 oréve, neni 22 pika 3.

Donjeta Sahatgiu u shpreh se nga pérvoja gé e kishim edhe né dy thirrjet e kaluara, ne i kemi
trajtuar edhe gjaté vikendit ankesat, d.m.th. i kemi pasur 24 oré. Nuk e kemi cekur specifikisht,
por ndoshta duhet me e cekur.

Osman Bllaca tha se kétu duhet me shikuar nénkryetare, sepse mundet té shtunén me ardhur,

qé zakonisht ka muziké, tash brenda 48 oréve, kujdestaria e Inspeksionit éshté, por komisioni i
ankesave nuk éshté.

Donjeta Sahatgiu tha se neni 23 e trajton vetém mbylljen e lokaleve, ankesén nése ty té mbyllet
lokali pér 8 dité, qé i bie i ke kaluar té gjith¢ hapat, q¢ duhet t& mbyllet lokali dhe ankesa pér té
éshte 24 oré.

Gézim Svecla pyeti se komisioni a éshté funksional edhe t& dielave.

Donjeta Sahatciu béri t& ditur se komisioni éshté funksional, né kuptimin qé kur krijohet nuk
shfugizohet, nuk éshté funksional njé dité po njé dité jo, punon dhe mblidhet. Ne kemi pasur
rast kur pér njé ankesé jemi mbledhur t¢ dielén. Pér ne nuk &shté asnjé problem me specifikuar
kétu a éshté dité pune apo kalendarike.

Kryesuesi konstatoi se u pérkrah Propozimvendimi pér miratimin e Projektrregullores pér
orarin e punés dhe mbrojtjen nga ndotja akustike né sektorin e gastronomisé, dhe dérgohet
né Kuvend pér miratim.

Pika e katért
Propozimvendimi pér miratimin e Projektrregullores pér transparence.

Lidhur me Propozimvendimin pér miratimin e Projektrregullores pér transparenc€, té
pranishmit né pika té shkurtra i informoi Osman Bllaca.

Ai tha se kété rregullore e kemi hartuar, duke u pérpjekur qé t'i pérfshijmé té gjitha organet e
Komunés, duke filluar prej Kuvendit komunal, me té gjithé trupat, kryetarin, nénkryetarét,
drejtorét e drejtorive, udhéheqgsit e sektoréve dhe té gjithé shérbyesit civilé.

Kjo 8shté me géllim té rritjes s€ transparencés dhe aty ku kemi transparencé me forcuar akoma
mé shumé.

Nora Kelmendi tha se Raporti i punés sé drejtoréve nuk ishte paragitur, e keni vendosur té
nénkryetaréve, t¢ Kuvendit, por i drejtoréve nuk ishte pérfshiré.

Mirsad Vitia pyeti se a &shté dashté me u pérfshiré edhe ndérmarrjet publike lokale.

Osman Bllaca tha se do t'i bashkéngjisim raportet mujore t& drejtoréve.

Gézim Svegla shprehu mendimin se rregullorja pér gastronomi ka gené ményré e miré se si
duhet me u miratuar apo ndryshuar njé rregullore, dhe éshté miré gé si ekzekutiv me e marré
si shembull.

Donjeta Sahatciu béri té ditur se né takimin qé e kané pasur pér rregulloren pér gastronomi, e
ka pérmendur qé e ka marré si pérgjegjési, vetiniciativé, q€ né kété proces té rregullores pér
gastronomi t'i identifikohen problemet né hapa ose mundésité pér té pérmirésuar procesin,
ashtu qé ta krijojmé njé proces té carté, né ményré qé ¢do rregullore té kalojé né até proces dhe
ta pérmirésojmé modelin té cilin e kemi aktualisht.

Kryesuesi konstatoi se u pérkrah Propozimvendimi pér miratimin e Projektrregullores pér
transparencé dhe dérgohet né Kuvend pér miratim.

Pika e pesté
Propozimvendimi pér miratimin e listés sé vecanté té pronave t& paluajtshme té Komunés
qé planifikohen pér dhénie né shfrytézim gjaté vitit 2023.

Kryesuesi tha se né mungesé té drejtoreshés sé pronés, Doruntiné Maloku, kjo piké diskutohet
né mbledhje té Kuvendit.

Kryesuesi konstatoi se u pérkrah Propozimvendimi pér miratimin e listés sé vecanté té
pronave té paluajtshme t¢ Komunés qé planifikohen pér dhénie né shfrytézim gjaté vitit
2023, dhe dérgohet né Kuvend pér miratim.

Pika e gjashté

Propozimvendimi pér kémbimin e pronés s€ paluajtshme komunale me pronén e
paluajtshme né pronési té Arif Dermishit;

Kryesuesi konstatoi se u pérkrah Propozimvendimi pér kémbimin e pronés sé paluajtshme
komunale me pronén e paluajtshme né pronési té Arif Dermishit dhe dérgohet né Kuvend
pér miratim.

Pika e shtaté

Propozimvendimi pér kémbimin e pronés sé paluajtshme komunale me pronén e
paluajtshme né pronési té Shukrije Bajgorés, Muhamed Sadikut, Adnan Sadikut dhe
“Vellezérit Asllani” SHPK.

Kryesuesi konstatoi se u pérkrah Propozimvendimi pér kémbimin e pronés sé paluajtshme
komunale me pronén e paluajtshme né pronési té Shukrije Bajgorés, Muhamed Sadikut,
Adnan Sadikut dhe “Véllezérit Asllani”, SHPK, dhe dérgohet né Kuvend pér miratim.

Pika e teté
Propozimvendimi pér dhénien né shfrytézim t€é pronés sé paluajtshme té Komunés pér
ndértimin e objektit té Odave té Profesionistéve Shéndetésoré.

Kryesuesi konstatoi se u pérkrah Propozimvendimi pér dhénien né shfrytézim té pronés sé
paluajtshme té Komunés pér ndértimin e objektit té¢ Odave té Profesionistéve Shéndetésoré
dhe dérgohet né Kuvend pér miratim.

Pika e nénté
Propozimvendimi pér formimin e grupit punues pér hartimin e planit vjetor té punés
sé Kuvendit pér vitin 2023.

Leutrim Retkoceri tha sa i pérket formimit t& grupit punues t& planit t& punés s¢€ Kuvendit t&
Komunés, kété heré mendoj se mund ta b&mé bashkérisht edhe mé t& sakté edhe me i
paraparé disa raste se kur parashihen kéto vendime té jashtézakonshme, kur mundemi me i
paraparé planet dhe punét qé mund t'i béje Kuvendi, né ményré qé me e pasur té respektuar
planin e punés té paktén 70-80% té tij.

Andaj, propozoj qé né kuadér té tij té jeté edhe rregullorja, dhe ky plan i punés me u béré
bashké. Uné e di q¢ éshté, por edhe rregullorja pér disa céshtje pér neve éshté hendikep né
pung, késhtu qé nése ishim mbledhur nga fundi i janarit, ky grup dhe njé grup pér rregullore,
mendoj ¢ e kishim béré punén mé t& miré me pas njé plan té¢ punés sa mé té sakté té
Kuvendit.

Gézim Svecla shprehu mendimin se ky éshté vendimi mé koti qé e marrim ne kétu pér kété
planin e punés, té cilit faré nuk i pérmbahemi. Ne nuk do t&é propozojmé fare anétar per planin
e punés, éshté krejt kot, as nuk respektohet, as nuk béhet asgjé.

Kryesuesi konstatoi se u pérkrah Propozimvendimi pér formimin e grupit punues pér
hartimin e planit vjetor té punés sé Kuvendit pér vitin 2023, dhe dérgohet né Kuvend pér
miratim,

Pika e dhjeté
Informaté lidhur me Raportin vjetor té komisionit té aksionaréve té NPL “Trafiku Urban”,
SHA, Prishtiné.

Leutrim Retkoceri tha se éshté njéri prej materialeve qé nuk éshté vetém informaté, kété heré
ka mundur té jeté edhe raportim, pér shkak se po béhet pas aprovimit t& planit té biznesit qé e
ka béré ndérmarrja mé herét se 31 tetori, dhe &shté mé komplet pér dallim prej atyre
informatave té ndérmarrjeve deri tash.

Milazim Vitija propozoi qé kété piké me e shtyré pas marsit, pasi t&€ mbyllet viti fiskal, pér
shkak se jané raportet e ndérmarrjeve, kjo informaté nuk e di sa na hyn né puné, sepse
raportimet béhen pas mbylljes sé vitit fiskal, d.m.th. pas marsit e tutje.

Kryesuesi konstatoi se u pérkrah Informata lidhur me Raportin vjetor té komisionit té
aksionaréve té NPL “Trafiku Urban”, SHA, Prishtiné dhe dérgohet né Kuvend pér diskutim.

Pika e njémbédhjeté
Informaté rreth mbjelljeve vjeshtore.

Plator Gérdoveci tha se e kemi pérgatitur materialin, e kemi dérguar me kohg, por kétu kam
ardhur mé shumé pér ta respektuar edhe KPF-ng, edhe juve kryesues, dhe me dhéné ndonjé
informaté shtesé, nése ka nevojé.

Gézim Svegla u shpreh se e vlerésojmé drejtorin pér respektin qé ka treguar ndaj KPF-s¢.
Leutrim Retkoceri theksoi se si informaté éshté plotésisht e miré sa i pérket Kuvendit, por ¢ka
éshté me réndési te referimi i pikés, duhet t& shtohet aty qé éshté informaté nga Drejtoria e
Bujqésisé pér mbijelljet vjeshtore, pér shkak se edhe Hortikultura e mbijellé ndonjé pemé.

Kryesuesi konstatoi se u pérkrah Informaté rreth mbjelljeve vjeshtore dhe dérgohet né
Kuvend pér diskutim.

Pika e dymbédhjeté
Informaté nga Drejtoria e Kulturés.

Kryesuesi konstatoi se u pérkrah Informata nga Drejtoria e Kulturés dhe dérgohet né
Kuvend pér diskutim.

Pika e trembédhjeté
Propozimvendimi pér plotésim-ndryshimin e Vendimit pér caktimin e komisioneve

pér rekrutim té drejtoréve dhe zévendésdrejtoréve té institucioneve edukativo-arsimore dhe
aftésuese né kryeqytetin e Republikés sé Kosovés, nr. 01-151/01-151637/22, té dt. 30.06.2022;

Besiané Musmurati, sa pér informim, tha se kemi filluar dy konkurse, konkursin pér shkolla
té mesme paraprakisht, pastaj pér shkolla fillore. Pér shkolla t& mesme prej 6 pozitave vetém 1
pozité ka pasur mjaftueshém aplikanté qé i kané plotésuar kushtet dhe éshté zhvilluar
procedura e intervistimit, ka qené pér gjimnazin “Sami Frashéri”, pastaj pér shkolla fillore ka
pasur mjaftueshém aplikanté, por né ndérkohé anétarja e komisionit nga DKA-ja ka pasur
probleme shéndetésore dhe ka dhéné doréhegje, andaj nuk kemi pasur mundési me vazhduar.
Pér kété arsye e kérkova né ményré urgjente me e futur pér kété seancé kété propozimvendim.
Anétarja gé po e propozojmé tash éshté Fitnete Tutuli, qé ka me zévendésuar Arbena Aliun.
Gézim Svegla pyeti pér periudhén pas pérfundimit té intervistés deri te shpallja e fituesit.
Besiana Masmurati dha sqarime lidhur me pyetjen.

Arben Kgira informoi se e ka pérgatitur propozimvendimin, por nuk ka gené né dijeni qé do té
propozohet sot.

Kryesuesi konstatoi se u pérkrah Propozimvendimi pér plotésim-ndryshimin e Vendimit
pér caktimin e komisioneve pér rekrutim té drejtoréve dhe zévendésdrejtoréve té

institucioneve edukativo-arsimore dhe aftésuese né kryeqytetin e Republikés sé Kosovés,
nr. 01-151/01-151637/22, té dt. 30.6.2022 dhe dérgohet né Kuvend pér miratim.

Mbledhja pérfundoi né orén 11:30.

Procesmbajtési Kryesuesi i Komitetit
Shyhrete Islami FehmiKupina-

FagelOngalO




